                                                                                                                                                                     
  Република Северна  Македонија                                                                                         
     МИНИСТЕРСТВО ЗА ТРУД И                                                                                  
       СОЦИЈАЛНА ПОЛИТИКА                                                                                           
            ИП1  Број  16-169
           19.07.2019 година                                                                                        
               С  к  о  п  ј  е 
               Инспекторите за социјална заштита од Секторот за инспекциски надзор над примената над законите и други прописи од социјалната заштита и заштита на децата при Министерството за труд и социјална политика врз основа на член 338 од Законот за социјалната заштита (,,Службен весник на Република Северна Македонија,, број 104/2019), за отстранување на недостатоците и неправилностите утврдени со Записникот ИП1 број 16-169 од 19.07.2019 година за извршен вонреден инспекциски надзор во ЈУ Центар за социјална работа Кратово, застапуван од директорот Невенка Јовановска, донесоа:
Р   Е   Ш   Е   Н   И   Е

                Се наредува на Невенка Јовановска директор на ЈУ Центар за социјална работа Кратово (во натамошниот текст: Центарот), за отстранување на констатираните недостатоци и неправилности во примената на Законот за социјалната заштита (во натамошниот текст: Законот), Законот за семејството („Службен весник на Република Македонија” број 80/92, 09/96, 38/2004, 33/2006, 84/2008, 67/2010, 156/2010, 39/2012, 44/2012, 38/2014, 115/2014 и 150/2015),  подзаконските, општите, поединечните и другите акти донесени врз нивна основа, да ги преземе следните мерки  во роковите и од страна на одговорното лице:
               1. Центарот да му постави старател за одделни работи или за определен вид работи на лице кое поради болест, старост  или други оправдани причини не е способно да се грижи за себе за своите права и правни интереси, согласно член 176 од Законот за семејството  
                   Рок: 30  Септември 2019 година 
                2. Се задолжува директорот на Центарот, веднаш по истекот на рокот за извршување на инспекциската мерка, а најдоцна во рок од три дена писмено да ги извести инспекторите од Секторот за инспекциски надзор во социјалната заштита и заштитата на децата дали е извршена определената инспекциска мерка, согласно член 30 од Законот за инспекциски надзор, (,,Службен весник на Република Македонија,, број 50/2010, 162/2010, 157/2011,147/2013, 41/2014, 33/2015, 193/2015, 53/2016, 11/2018, 83/2018 и 120/2018).
О б р а з л о ж е н и е

  
   Инспекторите за социјална заштита од Секторот за инспекциски надзор над примената над законите и други прописи од социјалната заштита и заштита на децата при Министерството за труд и социјална политика извршија вонреден инспекциски надзор во ЈУ Центар за социјална работа Кратово, на ден 17.07.2019 година. 

                   Инспекцискиот надзор е извршен над применувањето и спроведувањето на Законот за социјалната заштита, Законот за семејството („Службен весник на Република Македонија” број 80/92, 09/96, 38/2004, 33/2006, 84/2008, 67/2010, 156/2010, 39/2012, 44/2012, 38/2014, 115/2014 и 150/2015), подзаконските, општите, поединечните и другите акти донесени врз нивна основа, во предметот број 03-201 на С. С старо лице од Кратово. 
   За извршениот инспекциски надзор и констатираната состојба, инспекторите за социјална заштита составија записник ИП1 број 16-169 од 19.07.2019 година.

   Согласно член 338 од Законот се донесе решение како во диспозитивот.

  Жалбата не го задржува извршувањето на решението согласно член 340 став 2 од Законот.

   Решено во Секторот за инспекциски надзор над примената на законските и други прописи од областа на социјалната заштита и заштитата на децата при Министерство за труд и социјална политика на ден 19.07.2019 година под ИП1 број 16-169.
   Упатство за правно средство: против ова решение може да се изјави жалба до Државната комисија за одлучување во втор степен од областа на инспекцискиот надзор и прекршочната постапка во рок од 8 дена од денот на приемот на решението.

                   Жалбата се таксира со 250 денари административни таксени марки и се поднесува во два примероци.
                                                                                                     Инспектори за социјална заштита:
                                                                                                     Соња Налбанти- Димоска

                                                                                                     Арифе Адеми

